
厚觀院長指導，第五組編，2002/4/26
【093】何謂四種破戒比丘而似持戒比丘？ 
（一）《十住毘婆沙論》卷17〈助尸羅果品第33〉，大正26，118c11~22： 

有四破尸羅　　而似持尸羅
　　行者當精進　　自制慎莫為
《寶頂經》〈迦葉品〉中，佛告迦葉：四種破戒比丘，似如持戒比丘。何等四？

（1）迦葉！有比丘，於經戒中，盡能具行，而說有我。迦葉！是名破戒似如持戒。
（2）復次，迦葉！有比丘，誦持律經，守護戒行，於身見中，不動不離，是名破戒似如持戒。
（3）復次，迦葉！有比丘，具行十二頭陀，而見諸法定有，是名破戒似如持戒。
（4）復次，迦葉！有比丘，緣眾生行慈心，聞諸行無生相，心則驚畏，是名破戒似如持戒。
迦葉！此四破戒人似如持戒。

（二）《佛說摩訶衍寶嚴經》卷1，大正12，199a17~b3： 

迦葉！有四不持戒，似如持戒。云何為四？

（1）若有比丘，護持禁戒，成就威儀，至微小事，當畏懼之。持比丘淨戒，成就威儀禮節，身、口、意行正令清淨，而計吾我，是謂迦葉一不持戒似如持戒。
（2）復次！比丘誦律通利，察住律法，不斷身見，是謂迦葉二不持戒似如持戒。
（3）復次！比丘行慈眾生，聞說諸法，不起不滅，而懷恐怖，是謂迦葉三不持戒似如持戒。

（4）復次！比丘行十二法淨功德行，而起見我，有我所，是謂迦葉四不持戒似如持戒。
如是迦葉！戒稱戒者，謂無我、亦無我所。無作、不作。無事、非事，亦無威儀無行、不行。無名色相，亦無非相。無息、不息。無取、無捨。無可取者，亦無不可捨。不施設眾生，亦不施設無眾生。無有口行，無不口行；無心、不心；無倚、不倚；無戒、不戒；是謂迦葉！無漏聖戒，而無所墮，出於三界離一切倚。
（三）《佛說大迦葉問大寶積正法經》卷4，大正12，214a21~b14： 

佛告迦葉：有四種破戒比丘，喻持戒影像。迦葉白言：云何四種破戒？

（1） 迦葉！有一比丘，具足受持別解脫戒，善知禁律，於微細罪，深生怕怖。恒依學處，說戒清淨。身、口、意業，具足無犯。食離邪命，此有其過。所以者何？執自功能，成戒取故。迦葉！此是第一破戒喻持戒影像。

（2）復次，迦葉！有一比丘，善知禁律，常持戒行，密用三業。彼有身見，執情不捨故。迦葉！此是第二破戒喻持戒影像。

（3）復次，迦葉！有一比丘，恒行慈心，悲愍有情，具足慈善。聞一切法無生，心生驚怕。迦葉！此是第三破戒喻持戒影像。

（4）復次，迦葉！有一比丘，行彼十二頭陀大行，具足無缺。而有我心，住著我、人之相。迦葉！此是第四破戒喻持戒影像。
迦葉！此四種破戒喻持戒影像。
復次，迦葉！若說此戒，無人、無我、無眾生、無壽命；無行、亦無不行；無作、亦無不作；非犯、非非犯；無名、無色、非無名色；無相、非無相；無息念、非無息念；無取、無捨、非無取捨；非受、非不受；無識、無心、非無識心；無世間、亦無出世間；無所住、亦非無住；無自持戒、無他持戒。於此戒中離諸毀謗，無迷無執。

	說有我。
	計吾我。
	執自功能，成戒取。

	於身見中，不動不離。
	不斷身見。
	有身見，執情不捨。

	見諸法定有。
	起見我，有我所。
	有我心，住著我、人之相。

	聞諸行無生相，心則驚畏。
	聞說諸法，不起不滅，而懷恐怖。
	聞一切法無生，心生驚怕。


【094】《寶頂經》〈迦葉品〉說有四種沙門，應學第四種沙門。

（一）《十住毘婆沙論》卷17〈助尸羅果品第33〉，大正26，118c23~119b1： 

世尊之所說　　沙門有四品
　　應為第四者　　遠離前三種
迦葉品中說四種比丘者，應學第四沙門，不應為三。何等為四？佛告迦葉：有四種沙門，一者、形色相沙門；二者、威儀矯異沙門；三者、貪求名利沙門；四者、真實行沙門。
1、云何名為形色相沙門？

有沙門形沙門色相，所謂著僧伽梨、剃除鬚髮、執持黑缽，而行不淨身業、不淨口業、不淨意業，不求寂滅，不求善，慳貪、懈怠、行惡法，破戒、不樂修道，是名形色相沙門。
2、云何威儀矯異沙門？
具四種威儀，審諦安詳，趣得衣食，行聖種行。不與在家、出家和合，少於語言。以是所行，欲取人意，心不清淨，如此威儀不為善，不為寂滅，而見諸法定有。於空無所有法，畏如墮坑。見說空者，生怨家想，是名威儀矯異沙門。
3、云何為貪求名利沙門？

有沙門雖強能持戒，作是念：云何令人知我持戒？強求多聞，云何令人知我多聞？強作阿練若法，云何令人知我是阿練若？強行少欲、知足、遠離，云何令人知我少欲、知足、行遠離法？非為厭離心故，非為滅煩惱故，非以求八直聖道故，非為涅槃故，非度一切眾生故，是名求名利沙門。
4、云何真實行沙門？

有沙門尚不貪惜身，何況惜名利。聞諸法空無所有，心大歡喜，隨說而行。尚不貪惜涅槃，而行梵行，何況貪惜三界。尚不著空見，何況著我、人、眾生、壽者、命者、知者、見者見。於諸煩惱中，而求解脫，不於外求。觀一切法，本來清淨、無垢。此人但依於身，不依於餘。以諸法實相，尚不貪法身，何況色身。見法離相，不以言說。尚不分別無為聖眾，何況眾人。不為斷，不為修習故，不惡生死，不樂涅槃，無縛無解。知諸佛法，無有定相，知已不往來生死，亦復不滅。迦葉！是名隨真實行沙門。迦葉！汝等應勤行真實行沙門，莫為名字所害。

（二）《佛說摩訶衍寶嚴經》卷1，大正12，198c1~28： 

復次，迦葉！沙門稱說沙門者，云何沙門稱說沙門？有四沙門。云何為四？一者、色像沙門；二者、詐威儀沙門；三者、名譽沙門；四者、真實沙門。
1、云何色像沙門？若有沙門成就色像，剔除鬚髮，被著法服，手持應器。彼身惡行，口、意惡行。不習調御，亦不守護。犯戒作惡，貪不精進，是謂迦葉色像沙門。
2、云何詐威儀沙門？若有沙門成就禮節，遊步正智，食知止足，行四聖種。不樂眾聚，道俗之會。少言、少睡。然，彼威儀詐不真實，不期淨心，不習止息，而有見想；於空便起如坑之想。諸有比丘，習行空者，發怨家想，是謂迦葉詐威儀沙門。
3、云何名譽沙門？若有沙門奉持禁戒，欲令他人，知奉持戒。精進學問，欲令他人，知精進學。住止山澤中，欲令他人知住山澤。少欲知足，精勤獨住，欲令他知。不厭至死，不求離欲，不樂盡止，不欲求道，息心梵行，不為泥洹，是謂迦葉名譽沙門。
4、云何為真實沙門？若有沙門不為身命，況復貪財，著於名譽。樂聽空、無相、無願之法，聞則歡喜，修行如法。不為涅槃而修梵行，況為三界，不作空見；況見我、人、壽命。依法求道，離結解脫，不求外道。觀諸法性，皆悉究竟，清淨無穢；而自照察，不由於他。如法者：不見如來，況有色身；不見無欲法，況有文飾；不想無為，況有眾德；不習斷法，不學修法；不住生死，不樂涅槃；不求解脫，亦不求縛；知一切法，究竟清淨，不生不滅，是謂迦葉真實沙門。
是故迦葉！當學真實沙門，莫習名譽沙門。
（三）《佛說大迦葉問大寶積正法經》卷4，大正12，212c9~213a12： 

佛告迦葉：此有沙門為沙門名。迦葉白言：云何沙門為沙門名？

迦葉！此有四種沙門。云何四種？一、行色相沙門，二、密行虛誑沙門，三、求名聞稱讚沙門，四、實行沙門。迦葉！此是四種沙門。
1、迦葉白言：云何名行色相沙門？迦葉！此一沙門，雖復剃除鬚髮，著佛袈裟，受持缽器，色相具足，而身不清淨、口不清淨、意不清淨。不自調伏，麤惡不善。廣貪財利，命不清淨，得破戒罪法。迦葉！此名行色相沙門。

2、 迦葉白言：云何名密行虛誑沙門？迦葉！此一沙門，雖知行業，亦具威儀。喫麤惡飲食，詐歡詐喜，於行住坐臥，恒搆虛誑。又，不親近在家、出家四聖種族。詐默無言，誑賺有情；心無清淨，亦無調伏；亦不息念，虛妄推度。住著我、人之相。若遇空法，而生怖畏，如登崖險。若見比丘，善談空者，如遇冤家。迦葉！此說名為密行虛誑沙門。
3、 迦葉白言：云何名為求名聞稱讚沙門？迦葉！此一沙門，為求名聞，稱讚詐行持戒；惑亂他人，恃衒多聞，要他稱讚。或居山野、或處林間，詐現少欲無貪。假行清淨之行，於其心內，無其離欲、無其寂靜、無其息慮，無證菩提；亦不為沙門，亦不為婆羅門，亦不為涅槃，而求稱讚名聞。迦葉！此名求名聞稱讚沙門。 
4、 迦葉白言：云何名實行沙門？迦葉！此一沙門，不為身命，而行外事，亦不言論名聞利養；唯行空、無相、無願。若聞一切法已，正意思惟涅槃實際，恒修梵行，不求世報。亦不論量三界喜樂之事，唯見性空，不得事法。亦不議論我、人、眾生、壽者及補特伽羅，見正法位，離諸虛妄，於解脫道，斷諸煩惱，達一切法，自性清淨，內外不著，無集、無散。於彼法身如來，明了通達，無其見取。亦不言論色身離欲，亦不見色相，亦不見三業造作，亦不執凡聖之眾法無所有。斷諸分別，自性凝然；不得輪迴，不得涅槃。無縛、無解、無來、無去。知一切法，寂靜湛然。迦葉！此說名為實行沙門，作相應行，非求名聞故。

	形色相
沙門
	著僧伽梨、剃除鬚髮、執持黑缽。
	成就色像，剔除鬚髮，被著法服，手持應器。
	剃除鬚髮，著佛袈裟，受持缽器，色相具足。

	
	行不淨身業、不淨口業、不淨意業，不求寂滅，不求善，慳貪、懈怠、行惡法，破戒、不樂修道。
	身惡行，口、意惡行。不習調御，亦不守護。犯戒作惡，貪不精進。
	身不清淨、口不清淨、意不清淨。不自調伏，麤惡不善。廣貪財利，命不清淨，得破戒罪法。

	威儀矯
異沙門
	具四種威儀，審諦安詳，趣得衣食，行聖種行。不與在家、出家和合，少於語言。
	成就禮節，遊步正智，食知止足，行四聖種。不樂眾聚，道俗之會。少言、少睡。
	知行業，亦具威儀。喫麤惡飲食，詐歡詐喜，於行住坐臥，恒搆虛誑。又，不親近在家、出家四聖種族。詐默無言。

	
	以是所行，欲取人意。心不清淨，如此威儀不為善，不為寂滅，而見諸法定有。於空無所有法，畏如墮坑。見說空者，生怨家想
	威儀詐不真實，不期淨心，不習止息，而有見想；於空便起如坑之想。諸有比丘，習行空者，發怨家想。
	誑賺有情；心無清淨，亦無調伏；亦不息念，虛妄推度。住著我、人之相。若遇空法，而生怖畏，如登崖險。若見比丘，善談空者，如遇冤家。

	貪求名
利沙門
	強能持戒，作是念：云何令人知我持戒？(強)多聞，作阿練若法，少欲、知足、遠離(亦爾)。
	奉持禁戒，欲令他人，知奉持戒。精進學問，住止山澤中，少欲知足，精勤獨住。
	求名聞，稱讚詐行持戒；惑亂他人，恃衒多聞，要他稱讚。或居山野、或處林間，詐現少欲無貪。假行清淨之行。

	
	(令人知我持戒)，非為厭離心故，非為滅煩惱故，非以求八直聖道故，非為涅槃故，非度一切眾生。
	欲令他人，知奉持戒，不厭至死，不求離欲，不樂盡止，不欲求道，息心梵行，不為泥洹。
	於其心內，無其離欲、無其寂靜、無其息慮，無證菩提；亦不為沙門，亦不為婆羅門，亦不為涅槃，而求稱讚名聞。

	真實行
沙門
	1、 尚不貪惜身，何況惜名利。

2、聞諸法空無所有，心大歡喜，隨說而行。
3、尚不貪惜涅槃，而行梵行，何況貪惜三界。
4、尚不著空見，何況著我、人、眾生、壽者、命者、知者、見者見。
5、於諸煩惱中，而求解脫，不於外求。
6、觀一切法，本來清淨、無垢。
7、此人但依於身，不依於餘。

8、以諸法實相，尚不貪法身，何況色身。
9、見法離相，不以言說。
10、尚不分別，無為聖眾，何況眾人。
11、不為斷，不為修習故，不惡生死，不樂涅槃，無縛無解。
12、知諸佛法，無有定相。知已不往來生死，亦復不滅。
	1、不為身命，況復貪財，著於名譽。
2、聽空、無相、無願之法，聞則歡喜，修行如法。
3、不為涅槃而修梵行，況為三界。

4、不作空見；況見我、人、壽命。

5、依法求道，離結解脫，不求外道。
6、觀諸法性，皆悉究竟，清淨無穢。

7、而自照察，不由於他。
8、如法者：不見如來，況有色身。

9、不見無欲法，況有文飾。

10、不想無為，況有眾德。

11、不習斷法，不學修法；不住生死，不樂涅槃；不求解脫，亦不求縛。

12、知一切法，究竟清淨，不生不滅。
	1、 不為身命，而行外事；亦不言論名聞利養。

2、 唯行空、無相、無願。
3、 若聞一切法已，正意思惟涅槃實際，恒修梵行，不求世報。亦不論量三界喜樂之事。

4、 唯見性空，不得事法。亦不議論我、人、眾生、壽者及補特伽羅。

5、 見正法位，離諸虛妄，於解脫道，斷諸煩惱。

6、 達一切法，自性清淨。

7、 內外不著，無集、無散。
8、 於彼法身如來，明了通達，無其見取。
9、 亦不言論色身離欲，亦不見色相，亦不見三業造作。

10、 亦不執凡聖之眾法無所有。
11、 斷諸分別，自性凝然；不得輪迴，不得涅槃。無縛、無解、無來、無去。

12、 知一切法，寂靜湛然。


【095】菩薩不應為何等法而持戒？菩薩應為何等法而持戒？

（一）《十住毘婆沙論》卷17，＜助尸羅果品 第33＞，大正26，119b2-28：

         不為王等法　　而持於尸羅    亦不依生等　　而持於尸羅

行者欲淨尸羅，不應為王等法。

1、 王等法者：佛為淨德力士說：「善男子，菩薩尸羅者，乃至失命因緣，猶不破戒。」不期為國王故持戒，不期生天故持戒，不期為釋提桓因、不為梵天王、不為富樂自在力故持戒，不為名聞稱讚故，不為利養故持戒，不為壽命故，不為飲食、衣服、臥具、醫藥資生物故持戒。
2、 不依生等法者：不為生天人持戒，不自依持戒，不依他持戒，不依今世持戒，不依後世持戒，不依色，不依受、想、行、識，不依眼，不依入，不依耳、鼻、舌、身、意故持戒。不依欲界、色界、無色界故持戒。不為得脫地獄、畜生、餓鬼、阿修羅、惡道故持戒，不為畏天中貧故持戒，不為畏人中貧故持戒，不為畏夜叉貧故持戒。
問曰：若不為如此等法者，為何法故持戒？
答曰：「為欲令三寶，久住故持戒，為欲得種種，利益故持戒。」
三寶久住者：為不斷佛種故持戒，為轉法輪故持戒，為攝聖眾故持戒，
為脫生老病死、憂悲苦惱故持戒。為度一切眾生故持戒，為令一切眾生得安樂故持戒，為令眾生到安樂處故持戒，為修禪定故持戒，為智慧解脫解脫知見故持戒，是事如《淨德經》中廣說。
（二）《集一切福德三昧經》卷2 ，大正12, 994b1~21：

爾時佛告淨威力士，善男子！云何菩薩摩訶薩淨戒莊嚴？謂戒淨無缺、不捨學戒，愍於毀禁、極敬持戒，淨身三業、淨口四過、淨意三業。自成十善教他十善，不自稱譽、不起戒慢、勤進修戒。

1、 頭陀德中、心不動轉，住於聖種、自護己心，不見他過、不作眾惡，不願諸有亦不喜樂，勸他修善勤營助他。不悕望樂勸人布施，不捨阿練若處，為病給使、作已歡喜。
2、 如說如作，失利不憂、得利不高，毀譽稱譏、及與苦樂、心不傾動，斷除愛恚、不懷怨嫌，修行慈心、視怨如親，不以戒自高，不向餘乘，不禮餘天。捨離諸見、蓋覆使纏、斷除滅悔，捨財無悔心生歡喜，不生諸有、心不願樂，忍於疲苦善護進心，遠離著心、不驚怖畏、無生法忍。

3、 善男子！菩薩摩訶薩為集此戒，乃至失命終不毀犯，不為王位護持禁戒，不為生天、不為帝釋、不為梵王護持禁戒。不為封邑、不為自在，不為妙色、護持禁戒，不為端正、不為名稱、不為讚歎、不為利養，不為恭敬、不為活命，不為飲食、不為臥具、不為病藥護持禁戒。
4、 不為眼色、不為耳聲、鼻香、舌味、色界、護持禁戒，不畏地獄、餓鬼、畜生，不為救護護持禁戒，不畏人道貧窮、困苦護持禁戒。不畏天道貧窮苦故護持禁戒。

5、 不畏天、龍、夜叉、乾闥婆、阿修羅、緊那羅、迦樓羅、摩[目*侯]羅、中貧苦惱故護持禁戒。
6、 為佛種故護持禁戒，為住聽法如聞而行護持禁戒、為僧種故護持禁戒，為欲出過生老病死、憂悲苦惱故護持禁戒。為欲解脫諸眾生故護持禁戒，為安樂利益諸眾生故護持禁戒，欲住佛法故護持禁戒，欲轉法輪故護持禁戒，為集聖種故護持禁戒，為不斷佛法僧種故護持禁戒。

7、 為妙神通故護持禁戒，為戒、定、慧、解脫、解脫知見故護持禁戒，為神足變化應現無方護持禁戒，如是持戒不毀不缺、不穿堅實，無所作為具足成就，精妙無染、清淨香潔，智者所讚諸佛所歎，如法修行堅固真實。
【096】若菩薩成就尸羅，能得何種利益？

（一）《十住毘婆沙論》卷17，〈助尸羅果品第33〉，大正26，119b29--120a6：

 菩薩能如是   成就於尸羅   不失於十利   及餘種種利

 亦復不墮於   四難處邪道   不得四失法   不值四壞法

 又得不欺誑   諸佛等四法   能過墮地獄   十事諸怖畏

一、不失於十利者：1、不失常為轉輪聖王，常於彼中不失，不放逸心。      

            2、不失常作釋提桓因，常於彼中不失，不放逸心。

            3、常不失求諸佛道。4、常不失諸菩薩所教化事。

            5、常不失樂說辯才。6、常不失種諸善根、7、福德、8、滿足所願。

            9、常不失為諸佛菩薩賢聖所讚。10、常不失疾能具足一切智慧。是為十。

二、種種利者：於種種功德不退失。如經中
說：「菩薩善守持戒；

          1、常為諸天所讚。2、諸龍王善護，3、諸人供養。

4、常為諸佛所念。5、常為世人大師。6、愍念眾生。」

三、不墮四難處等邪道者：菩薩能如是成就尸羅者，不墮四難處 ：

 1.不生無佛處  2.不生邪見家  3.不生長壽天 4.不墮一切惡道。

四、得四不失法者：1.不失菩提心。2.不失念佛。3.不失常求多聞。4.不失念無量世事。

五、不值四壞法者：1.不值法壞。2.不值刀兵。3.不值惡毒。 4.不值飢餓。

六、得四不誑法者：1.不欺誑十方諸佛 2.不欺誑諸天神等 3.不欺誑眾生 4.不自欺誑身。
七、又過十怖畏者 ：菩薩如是清淨持戒，能過墮地獄等十怖畏，何等為十？

1、 能過地獄怖畏。2. 能過畜生怖畏。3. 能過餓鬼怖畏。

4. 能過貧窮怖畏。5. 能過誹謗、訶罵、惡名怖畏。

6. 能過諸煩惱所覆怖畏。7. 能過聲聞、辟支佛正位怖畏。

8. 能過天人、龍神、夜叉、乾闥婆、阿修羅、迦樓羅、緊那羅、摩睺羅伽等怖畏。9. 能過刀、兵、惡毒、水、火、師子、虎、狼、他人所害怖畏。10. 能過邪見怖畏。

菩薩如是淨持於戒，則能住諸佛法，所謂四十不共法，堪任為法器。

（二）《集一切福德三昧經》卷中，大正12，994b21~ c26：

一、若菩薩成就如是持戒，不失十法，何等十法？
謂：1、不失於轉輪王位，既在是位不生放逸，悕望欲得無上菩提願得見佛；

2、不失帝釋，既得是處不生放逸，悕望欲得無上菩提願得見佛；

3、不失梵王，既生是處不生放逸，悕望欲得無上菩提願得見佛；

4、淨信正真不失聞法。5、如所聞法善能分別；6、不失攝取菩薩智慧。 

7、不失無斷無礙辯才。8、不失集聚一切善根。

9、不失一切諸佛聲聞緣覺所讚。10、不失疾能通達一切諸佛智慧；

若菩薩成就如是持戒，不失此十法。
二、菩薩成就如是戒聚：

1、諸天常禮。2、諸龍宗敬。3、夜叉常供。4、諸乾闥婆亦常供養。
5、羅敬侍。6諸王婆羅門長者居士皆尊重之。7、智者常趣。
8、諸佛常念。9、諸天世人常師事之。10、常愍眾生。
三、若菩薩如是淨持戒聚，不生四處，除化眾生。何等四？

1、不生邊地。2、不生無佛國。3、不生邪見家。4、不生惡道。

菩薩如是淨持戒聚，不生四處。
四、復次善男子！菩薩如是淨持戒聚，不失四法，何等四？所謂：

1、不失菩提之心。2、不失念佛。3、不失聞法。4、既聞法已，乃至無量阿僧祇劫，而不忘失。是為菩薩淨持戒聚不失四法。
五、善男子！若菩薩如是淨護戒聚，不值四處：

      1、不值法滅。2、不值刀兵劫。3、不值飢餓劫。4、不值劫燒。

菩薩如是淨持戒聚不值是四：

六、復次善男子！菩薩如是淨持戒聚，得四勝法，所謂：

1、 不誑佛。2、不誑諸天。3、不誑眾生。

4、不誑自心。菩薩如是淨持戒聚得四勝法。

七、復次善男子！菩薩成就護持戒聚，離十種畏，何等十？

1、 離地獄畏。2、離畜生畏。3、離餓鬼畏。4、離貧窮畏。

5、離不稱讚畏。6、離諸纏畏。7、離諸聲聞緣覺位畏。

8、離天、龍、夜叉、乾闥婆、阿修羅、迦樓羅、緊那羅、摩[目*侯]羅伽、拘辦茶羅剎等畏。9、離魁膾刀杖火毒等畏。

10、離諸師子、虎、豹、熊、羆，及多勒叉、狐狼、蟒蛇、貓、鼠、百足毒蛇、[虫*旦][虫*賴]王賊等畏。菩薩如是住淨戒聚離十種畏。
�《集一切福德三昧經》卷2 ，大正12, 994c2~3（如下引文）

